
 އަލިފުށި ދއާިރާގެ މެންބރަު މުޙައްމދަު ރަޝދީު ޙުސައިން{ ؛ }ރިޔާސަތުގއަި އިންނެވީ ކމޮިޓީގެ މޤުައްރރިު

 

  ރިޔާސަތުން ވާހަކަދެއްކެވުން:

ވަނަ ބއަްދަލވުުން ފަށާނަން. މއިަދު އެޖެންޑާ ކޮށްފައި މި އޮތީ، މުދާ ގަންނަ ފަރާތްތަކއާި    40އިޤުތިޞާދީ ކޮމިޓީގެ  

އަޅުގަނޑުމެން   މަސއަްކަތް  ބިލުގެ  މި  ދިރާސާކުރުން.  ބިލު  ޙިމާޔަތްކުރުމުގެ  ފަރާތްތައް  ލިބިގަންނަ  ޚިދުމަތް 

ރއިަށް ދާނީ. ދެން، މިވަގުތު ހުރީ މައިގަނޑުގޮތެއްގައި އަޅުގަނޑުމެން އެންމެފަހުން ހުއްޓާލި ހިސާބުން ފެއްޓިގެން ކު

ކުރިއަށް   ހިސާބުން  ނިންމާލި  އިއްޔެ  އެހެނވްީމާ،  މއާްދާތައް.  ހުރި  ނިންމަން  ގޮތް  ހުރި،  ޕކާުކޮށްފައި 

ވަޑައިގެން ތއިްބެވީ،  ގެންގޮސްދެއވްުމަށް އަޅުގަނޑު ދަންނވަަން އިދާރީ ބޭފުޅުނންަށް. )ވަގުތުކޮޅަކަށްފަހު( ކޮމިޓއީަށް  

މާފަންނު މދެު ދާއިރާގެ އިއްޒަތްތެރި މެންބަރު އިބްރާހމީް ރޝަީދު، މަތވިެރި ދާއިރާގެ އިއްޒަތްތެރި މެންބަރު ޙަސަން  

މެންބަރު  އިއްޒަތެރި  ދާއިރާގެ  ދެކުނު  ހިތަދޫ  ރިޟާ،  ޢަލީ  މެންބަރު  އިއްޒަތްތެރި  ދާއިރާގެ  މިލަންދޫ  ޒަރީރު، 

ފުވަ ނާޒިލް،  ދާއިރާގެ އިބްރާހީމް  ނިލަންދޫ  ރަޝީދު،  މުޙއަްމަދު  މެންބަރު  އިއްޒަތެތެރި  ދާއިރާގެ  އުތުރު  އްމުލަކު 

އިއްޒަތްތެރި މެންބަރު ޢަބްދުލް މުޙުސިން ޙަމީދު، ދވުާފަރު ދާއިރާގެ އިއްޒަތެރި މެންބަރު އިސްމާޢީލް އަޙްމަދު، އަދި 

ޙުސަ ރަޝދީު  މުޙއަްމަދު  މެންބަރު  ދާއިރާގެ  އަލިފުށި  އިއްޒަތެރި  އަޅުގަނޑު  ދާއިރާގެ  އުތުރު  ތިނަދޫ  އަދި  އިން. 

ވޯޓަކަށް  މިއަދު  ރަނގަޅު،  ވަރަށް  އަޅުގަނޑަށް  ވަޑައިގެންފި.  ގުޅި  ކޮމިޓީއާ  މވިަގުތު  ޢަބްދުލމްޣުުނީ  މެންބަރު 

ނާހާ   ވޯޓަކަށް  ވެސް  އިއްޔެ  އާދވެޭތޯ  ބަލަން. އއެްބަސްވުމަކަށް  ނިންމޭތޯ  މި  ބޭނުން  އަޅުގަނޑު  އަހައިގެން ވެސް 

ބޑޮުވެ ދި ތަފާތވުުން  ޚިޔާލު  މއިަދު  އެހެންނަމވަެސް،  އިނގޭތޯ.  އޮޅުލައޮޅުލާ  މއާްދާއެއްގައި  އެންމެ  ޔައީ 

އއެްބަސްވުމަކަށް ނާދވެއިްޖިއްޔާ، އެއްގޮތް ނުކުރވެއިްޖިއްޔާމު އަޅުގަނޑު ވޯޓަކަށް އަހައިގެން ވެސް ދެން މި ކުރއިަށް 

އަޅުގަ މއިަދު  އެހެނވްީމާ،  އިނގޭތޯ.  ބޭނުން  ސިކުނޑި  ދާން  މީގެތެރއެަށް  މެންބަރުން  އިއްޒަތެރި  ރަނގަޅު  ނޑަށް 

)ވަގުތުކޮޅަކަށްފަހު(  އިނގޭތޯ.  ގެންގޮސްދެއްވިއްޔާ  ކުރއިަށް  ނިންމަމުން  ގޮތްތަކެއް  އަދި  ހިންގަވައި،  ރަނގަޅަށް 

 ފުރުޞަތު އަރވުާނަން ދވުާފަރު ދާއިރާގެ އިއްޒަތްތެރި މެންބަރު އިސްމާޢީލް އަޙްމަދަށް. 

 

 ރު ދާއިރާގެ މެންބަރު އިސްމާޢީލް އަޙްމަދު ވާހަކަދއެްކެވުން:  ދވުާފަ

އެމް.އެމް.އޭގެ   ހިސާބަކީ،  އަންނަ  މި  ތަފާތވުުން  ޚިޔާލު  އަޅުގަނޑުމެން  ވެސް  އިއްޔެ  މުޤއަްރިރު،  ޝުކުރއިްޔާ 

ވެ. ދެން، އެއަށް  ކޮމެންޓުތައް މއިަށް ލުމާ ބހެގޭޮތުން. ބއަެއް މެންބަރުން ވަރަށް ބޮޑަށް އެގޮތަށް ތއާީދު ކުރައްވާތީ

އެމް.އެމް.އޭގެ   އޮތް  އެބަ  ފަރާތުން  ކޮމިޓީގެ  މި  އަޅުގަނޑުމެން  ދެކެނީ.  މި  އަޅުގަނޑު  ކަމަށް  އަންނާނެ  ޙައްލެއް 

އިކޮނޮމިކް މިންޓްރީއާ ޙިއްސާކޮށްފއަި، އިކޮނޮމިކް މިނިސްޓްރީން އެ ކޮމެންޓުތަކާ ދޭތެރޭގައި ދެކޭގޮތް   ކޮމެންޓުތައް 

އް ކޮމެންޓުތައް ދޭހވަާގޮތުން އަޅުގަނޑުމެން ބަލާލާއިރުގައި މި އޮންނނަީ، އަސްލު އެމް.އެމް.އޭ  ހޯދިފަ. އޭގއެިން ބއަެ

އަޅުގަނޑުގެ   އެހެނވްީމާ،  އޮންނަނީ.  މި  ބުރަވެފައި  ބޮޑަށް  ގޮތަށް  ހާސިލުވާ  މއާްދާތަކަކުން  އެހެން  އެދުން  އެދޭ 

ތަޢާރަޟުވާ   އެ  މިގޮތަށް  އަޅުގަނޑުމެން  ހުށަހެޅުމަކީ،  މއާްދާތައް،  މއިަދުގެ  ނވުެވޭ  އެއްބަސް  ނޫނީ  ކަމެއް 

އެމް.އެމް.އޭއަށް   ފާހަގަކުރާތވީެ،  މެންބަރުން  ބއަެއް  އމުހިންމުކަން  ލުމުގެ  މއިަށް  ކޮމެންޓުތައް  އެމް.އެމް.އޭގެ 

އެ   މިސާލަކަށް  ގޮތަށް،  އޮތް  އެ  ކޮމެންޓުތައް  އެ  ކޮމެންޓުތއަް،  ހުރި  ފޮނުވާފައި  އެ  މިނިސްޓްރީން  އިކޮނޮމިކް 

އެމް.އެމް.އޭއަށް  ބޭފުޅު ބުނެދީ،  އެގޮތަށް  ގެނެސްދެއޭ.  ޙއަްލު  އެބަ  މއާްދއާަކުން  މވިެނި  މިވެނި  ކަންބޮޑވުުމަށް  ން 

ޖހެއިްޖއިްޔާ  ހިމަނަން  އަޅުގަނޑުމެންނަށް  އެއަށްފަހުގައި  ދެން،  ހުށަހަޅަން.  އަޅުގަނޑު  ލިޔުމުން  ކުރަން  ކޮމެންޓު 

އެ  ނިންމއަިގެން  ގޮތެއް  ކޮމިޓީން  ހުރިހާ އަޅުގަނޑުމެން  ހވީަނީ  އަޅުގަނޑަށް  އޭރުން  ދާން.  ކުރއިަށް  ކުރަން  ކަން 

ކަމަށް. އިބްރާހީމް ރަޝީދުގެ އެ ކޮންބޮޑވުުމަށް ވެސް ޙއަްލު   މެންބަރުން ވެސް އެދޭގޮތަށް އެ މިސްރާބު ހިފިދާނެ 

 ހޯދިދާނެ ކަމަށް. ޝުކުރއިްޔާ. 

 

 ރިޔާސަތުން ވާހަކަދެއްކެވުން:

މެންބަރު އިއޒްަތްތެރި  މެންބަރު ޝުކުރއިްޔާ  އިއްޒަތްތެރި  ދާއިރާގެ  ނިލަންދޫ  އަރވުަން  ފުރުޞަތު  އަޅުގަނޑު   .

 ޢަބްދުލްމުޙުސިން ޙަމީދަށް. 

 

 ނިލަންދޫ ދާއިރާގެ މެންބަރު ޢބަްދުލްމުޙުސިން ޙަމީދު ވާހަކަދއެްކެވުން: 

ގަކުރީ، ކުރީ ދވުަހުގައި  ޝުކުރިއްޔާ މުޤއަްރިރު. ދެންމެ ދވުާފަރު ދާއިރާގެ އިއްޒަތެރި މެންބަރު ޙަޤީޤަތުގައި އެ ފާހަ

ވެސް އަޅުގަނޑު ފާހަގަކުރިން މުޤއަްރިރު، މި އޮފް ދަ ރކެޯޑުގައި ނަމަވެސް، އވެާހަކަ ގުޅާލާފައި ނަމވަެސް އަހާލާށޭ.  

 އެއީ ހަމަ ޙަޤީޤަތުގައި އެއް ވާހަކއަެއް އެ ފާހަގަކުރީ. އެހެނވްީމާ، އެ ހުށަހެޅުމަށް އަޅުގަނޑު ތއާީދުކުރަން.  

 

 ލާމެދު މަޝްވަރާކުރެއްވުން( )މެންބަރުން ބި

 

 ރިޔާސަތުން ވާހަކަދެއްކެވުން:

 މިހާރު ފުރުޞަތު އަރވުަނީ ހިތަދޫ ދެކުނު ދާއިރާގެ މެންބަރު އިބްރާހީމް ނާޒިލްއަށް. 

 ހިތަދޫ ދެކުނު ދާއިރާގެ މެންބަރު އިބްރާހީމް ނޒާިލް ވާހަކަދެއްކެވުން: 

އަޅުގަނޑު   ޗެއަރ.  ޝުކުރިއްޔާ  އިކޮނޮމިކް  އާދެ،  ލިޔެ،  އެމް.އެމް.އއޭަށް  އިރުއިރުކޮޅާ  ނުކުރަން  ޤަބޫލެއް 

މިކަން ކުރަން  މިކަން ކުރަން. އަޅުގަނޑުމެން  ތިބީ  މި  މިތާ  މިކަން ކުރަން. އަޅުގަނޑުމެން  ލިޔެ  މިނިސްޓްރއީަށް 

ވާހަކަ ކަމއެްގެ  ނުކުރވެޭނެ  މާބޮޑަށް  މީގައި  ދެން،  ހީވޭ.  ވަރަށް  މިހާރު  އުޅޭހެން  ނުދައްކާ. ނޭނގިގެން  މިތާ  އެއް 

ކީއްވެތޯ މި ބިލުގެ ތަފުސީލުކޮށް އަޅުގަނޑުމެންނަށް ނުޖެހެނވްީ. އެ ރިޕީޓުވެފައި އިން އެއްޗެއް ވއެްޖިއްޔާ ރިޕީޓުކޮށް  

ހަމަ އިރުއިރުކޮޅާ އަނެއްކާ އެމް.އެމް.އޭއަށް. އެމް.އެމް.އއޭިން ބުނާ އެތި  ؟ ކީއްވެތޯ ނވުާންވީ؟ ވެސް އޮންނާނެ ނޫންތޯ

މިއަކުން   އަނއެްކާ އެމް.އެމް.އޭއަށް.  ވެސް  އަނެއްކާ  އެތި  ބުނާ  މިނިސްޓްރީން  އެ  މިނިސްޓްރީއަށް،  އިކޮނޮމިކް 

 އެހެންވެ އެވާހަކަ ހަމަ ފާހަގަކޮށްލަން. ޝުކުރއިްޔާ. ؟ ސަލާމަތެއް ނވުެއެއް ނޫންތޯ

 

 ރިޔާސަތުން ވާހަކަދެއްކެވުން:

ފުރުޞަތު އަރވުާނަން ދެން ފވުއަްމުލަކު އުތުރު ދާއިރާގެ އިއްޒަތްތެރި ޝުކުރިއްޔާ އިއްޒަތްތެރި މެނބްަރު. އަޅުގަނޑު  

 މެންބަރު މުޙއަްމަދު ރަޝީދަށް. 

 

  ވާހަކަދއެްކެވުން: ފވުއަްމުލަކު އުތުރު ދާއިރާގެ މެންބަރު މުޙއަްމަދު ރަޝީދު

ލިބޭކަމަ ފަރުވާ  މއާްދއާަކުން  އެހެން  ކޮމެންޓަށް  އެމް.އެމް.އޭގެ  މުޤައްރިރު.  އަޅުގަނޑުގެ ޝުކުރއިްޔާ  ވަންޏާމު  ށް 

ބައެއް   ނުލިބިވެސް  ފަރުވާ  އޭގައި  އަޑުއވިުނުގޮތުން  ކުރީދވުަހު  އަޅުގަނޑަށް  އެކަމަކު  ނެތް.  މއަްސަލައެއް 

މއާްދާތަކުގައި އެބަދޭ. އެ ޙާލަތުގައި އެ ތަފުސީލުކޮށް ބަޔާން ކުރުން އެއީ ރަނގަޅު ކަމއެް. މިސާލަކަށް މާލީ އިދާރާ 

ރއާަކުން ވެސް މޮނިޓަރކޮށް، ލައިސަންސް ދީ، އެހެން ނޫނީ ބަލަހއަްޓާ ޚިދުމަތެއް އިކޮނޮމިކް  ނޫން އަދި އެހެން އިދާ

ބަލަހައްޓަނވްާނީ   ރެގިއުލޭޓުކޮށް  އެކަން  ނޫން.  ކަމެއް  ރަނގަޅު  އެހާ  އެއީ  އޮތުން  ދަށުގައި  ބާރުގެ  މިނިސްޓްރީގެ 

ޔަސް، އަދި އަދިވެސް އެބަހުރި އެހެނިހެން ދާއިރާ، އެކަމާ ގުޅޭ ދާއިރާއަކުން. މިސާލަކަށް އެއީ އެމް.އެމް.އޭ ކަމަށް ވި

ޓެލެކޮމއިުނިކޭޝަން ކަމަށް ވިޔަސް، އެހެން ވެއްޖިއްޔާ އެ ނުފޒޫު، އިކޮނޮމިކް މިނިސްޓްރއީަށް އެބާރު އޮތުން އެހާ  

ނޑު ދެކެނީ.  ރަގަނޅު ކަމެއް ނޫން. އިކޮނޮމިކް މިނިސްޓްރއީަކަށް ހުރިހާ ކަމއެް ރެގިއުލޭޓެއް ނުކުރވެޭނެ ކަމަށް އަޅުގަ

 ޝުކުރއިްޔާ. 

 

 ރިޔާސަތުން ވާހަކަދެއްކެވުން:

 ޝުކުރިއްޔާ އިއޒްަތްތެރި މެންބަރު. އަޅުގަނޑު ބޭނުން އިދާރީ ބޭފުޅުންނަށް އަދި ހަމަ... 

 

 )މެންބަރުން ބިލާމެދު މަޝްވަރާކުރެއްވުން( 

 

 މާފަންނު މެދު ދާއިރާގެ މެންބަރު އިބްރާހީމް ރަޝީދު ވާހަކަދއެްކެވުން: 

ވަނަ އަހަރުގައި މއަުމޫން ގަވަރުނަރަކަށް ހުރި، މއާްދއާަށް  96؟ އަޅުގަނޑުމެންނަށް ޙާލަތު ލަފާ ކުރާތޯ  ދާރީމޒޭުންއި

 ރިފަރކޮށްފައި ކޮނވްިންސްކޮށްދީގެން އެ އުޅެނީ މިހާރު ވެސް. ޢަމަލު ނުކުރާތީ އަޅުގަނޑު މީތި ހަދަން މަޖުބޫރުވީ. 

 

 ރިޔާސަތުން ވާހަކަދެއްކެވުން:

ޝު މިތާނގައި އާދެ!  ދެނީ  މި  ބޭފުޅުންނަށް  އިދާރީ  ފުރުޞަތު  އަޅުގަނޑު  މެންބަރު.  އިއްޒަތްތެރި  ކުރިއްޔާ 

ގާނޫނީ ވަކީލުންގެ   ބޭފުޅުންނަށް ވާތީ،  ތިބި  ފޮނުވާފައި  މިތަނަށް  ގާނޫނީގޮތުން  ހެދުމަށް،  ގާނޫނު  މި  މަޖިލިސްގައި 

ހއަި އެހެން  ކޮންމެހެން  އަހަނީ.  މި  އެހުން  އަހާ  އަޅުގަނޑަށް ހއަިސިއްޔަތުން  ރިޔާސަތުން  ނޫން.  ސިއްޔަތަކުންނެއް 

އަންގާފައި އޮންނަނީ އެފަދަ ޙާލަތްތަކުގައި އިދާރީ ބޭފުޅުންގެ ލަފާ އަހާފއަި، ދެން ފުށޫއަރާ ކަމެއް އޮވއެްޖިއްޔާ އެ  

އި މިދަނީ  ކުރއިަށް  އަޅުގަނޑު  މަގުން  އެ  އެހެންވީމާ،  ހއޯްދވަަން.  ލަފާ  ޖެނެރަލްގެ  ކއަުންސެލް  ނގޭތޯ. ބޭފުޅުން 

ފުރުޞަތު އަރވުާނަން އޮންނަ ތަރުތީބުން. ހަމަ އެ ބޭފުޅަކު އެ މިނާ ނާޅއިަކުން އަޅުގަނޑު މިނަމުން ވެސް ދާނަން  

އިނގޭތޯ. އަޅުގަނޑު ދެން ފުރުޞަތު އަރުވާނަން މަތވިެރި ދާއިރާގެ އިއޒްަތެރި މެންބަރު ޙަސަން ޒަރީރަށް ފުރުޞަތު  

 ތު އަރވުާނަން. އަރވުާފައި އޭތި ސާފުކޮށްދޭން ފުރުޞަ

 

 މަތިވެރި ދާއިރާގެ މެންބަރު ޙަސަން ޒަރީރު ވާހަކަދެއްކެވުން: 

ޝުކުރިއްޔާ މުޤައްރިރު، އަޅުގަނޑު ވެސް ޙަޤީޤަތުގައި ފުރުޞަތު މި ހޯދީ އަޅުގަނޑުމެން ކުރީ ދވުަހވުެސް ވަރަށް  

ޚިޔާ ތެރޭގައި  މެންބަރުންގެ  އަޅުގަނޑުމެންގެ  ކުރިން  ބަހުސް  ދާއިރއާެއްގައި  ބޮޑވުި  ފުޅާ  ވަރަށް  ތަފާތވުުން  ލު 

ނުކުތއާެއް މިއީ. ދެންމެ އިދާރީ މޒޭުން ވެސް ފާހަގަކުރައްވައިފި، އެމް.އެމް.އޭގެ ކަންބޮޑުވުންތަކަށް އެބަހުރިކަން މި  

ގާނޫނުގެތެރެއިން ޙއަްލު ލިބެން. އެހެނވްީމާ، އަޅުގަނޑު ހަމަ ޔަޤީންކޮށްލަން ބޭނުނވްަނީ، ދެން ދެންމެ އިދާރީ މޒޭުން  

އެ  ވި ބޭފުޅުންނަށް  އެ  ޙާލަތއެްގައި  ވއެްޖެ  ބޭނުން  ވެސް  އޮތޯރީޓއީަކުން  ނވުަތަ  ވުޒާރާއަކަށް  އެހެން  ދާޅުވެއްޖެ 

އެކަމަކު އެއަށްވުރެ ބޮޑަށް އަޅުގަނޑަށް ހީވަނީ ގާނޫނުގައި ސްޕެސިފައިކޮށް  ؛ މެންޑޭޓުތެރޭ ހިމެނޭ ކަންތައް އެބޭފުޅުން

ހެން މިނިސްޓްރީގެ ނވުަތަ އޮތޯރިޓީގެ ބެލުމުގެ ދަށުން ނވުަތަ މެންޑޭޓުގެ ސީދާ އިކޮނޮމިކް މިނިސްޓްރީއަށް ނުދވެޭނެ

ކޮންމެވެސް   އޭރުން  ހވީަނީ  އަޅުގަނޑަށް  ކުރވެޭނެގޮތަށް،  މިނިސްޓްރއީަށް  އެ  ސީދާ  ކަންތައްތައް  ހިމެނޭ  ތެރޭގައި 

ކަ ސޮރީ،  މެންބަރުގެ،  ދާއިރާގެ  މެދު  މާފަންނު  އަޅުގަނޑުމެންގެ  އަޅުގަނޑުމެން  ވެސް  ވަރަކަށް  ންބޮޑވުުންތަކަށް 

އިކޮނޮމިކް   ޙާލއެްގައި  އެއވްެސް  ނުކުރަން  ޤަބޫލެއް  އަޅުގަނޑުވެސް  ދެން،  ކަމަށް.  ލިބިގެންދާނެ  ޙައްލެއް 

މިނިސްޓްރއީަށް މި ބާރު ލިބިގެން، ނވުަތަ އެފަދއަިން މާނަ ކުރވެޭނެ ގޮތަކަށްވެސް ޙަޤީޤަތުގައި އެ މއާްދާ އިނދެގެން  

ސިފައިކޮށް އެ މިނިސްޓްރީއަކަށް ނވުަތަ އޮތޯރިޓީއަކަށް، އެ އޮތޯރިޓއީެއްގެ ބެލުމުގެ ދަށުން ނވުާނެ. އެއަށްވުރެ ސްޕެ

އޮތޯރިޓއީަކަށް   އެ  ބާރު  ކަމއެްގެ  ހުރިހާ  ހިމެނޭ  ތެރޭގައި  އިޚްތިސާސް  ފުރިހަމަ  ކަންތައްތަކުގެ  ހިނގަމުންދާ 

ހވީަނީ ސްޕެސިފައިކޮށް ހަމަ އަޅުގަނޑުމެންނަށް  ލިބެންޖެހޭނެއޭ. އެހެނވްީމާ، އެފަދަ ގޮތަކަށް އެ މާއްދާ އަޅުގަނޑަށް  

އޭތި އެ މއާްދާ ބަދަލެއް ގެނެސްގެން ނަމވަެސް އިސްލާޙު ކުރެވިއްޖއިްޔާ، ރަނގަޅު ކުރެވއިްޖިއްޔާ، އަޅުގަނޑުމެންގެ  

ދިގުލައިގެންގޮސް   މާބޮޑަށް  މައްސަލަ  އަޅުގަނޑުމެން  ދެން،  ލިބޭނެއޭ.  ޙައްލެއް  ކަންބޮޑވުުންތަކަށް  ހުރި  މި 

ޅުގަނޑުމެން މީތި ޙއަްލު ނުކުރެވިއްޖިއްޔާ ހަމަ ކއަުންސެލް ޖެނެރަލްގެ ލަފާ ހޯދމުަކީ ހަމަ އަޅުގަނޑު ޤަބޫލުކުރާ  އަ

 ގޮތުގައި އެންމެ ރަނގަޅު ކަމެއް.  

 

 ރިޔާސަތުން ވާހަކަދެއްކެވުން:

މީތި   ގޮތަކަށް  ވަކި  އިނގޭތޯ،  ހަމަ  ކުރަނީ  މަސއަްކަތް  މި  އަޅުގަނޑު  މެންބަރު.  އިއޒްަތްތެރި  ޝުކުރއިްޔާ 

މަސއަްކަތް   ނުންމުމަށް،  ގޮތަކަށް  ވަކި  މި  މެންބަރުން  އިއްޒަތެރި  ތި  އުޅެނީ  މި  އަޅުގަނޑު  ނޫން.  ނިންމާކަށެއް 

 މަޢުލޫމާތެއް ތި ބޭފުޅުންނަށް ޙިއްސާކޮށްދޭން. އެ ޙިއްސާ  ކުރާއިރު، މި ދެވެން ހުރި ގާނޫނީ ގޮތުންދވެެންހުރި ހުރިހާ

ގޮތަކަށް  ނިންމާ  އެ  އިނގޭތޯ.  މެންބަރުން  އިއްޒަތެރި  ކޮމިޓީގެ  މި  ހަމަ  އަދވިެސް  ނިންމާނީ  ގޮތް  ކުރުމަށްފަހު 

އިކޮނޮ ކޮމެންޓަށް  އިން  ފޮނުވާފައި  އެމް.އެމް.އޭއިން  ބޭނުނވްީ،  އަޅުގަނޑު  އެހެނވްެގެން  މިކް ނިމިގެންދާނީ. 

މިނިސްޓްރީން އެ ކޮމެންޓުކުރި މއާްދާއަކަށް، މިވެނި މއާްދާއެއްގެ މިވެނި ތަނަކުން ބާރު ލިބިދޭ ކަމަށް ވަންޏާ، އެ  

ތަނކްޮޅެއް ތި ބޭފުޅުންނަށް މަޢުލޫމާތަށް ޓަކައި ގާނޫނީ ބޭފުޅުންގެ ފަރާތުން މަޢުލޫމާތު ފޯރުކޮށްދޭން. ތި ބޭފުޅުންނަށް 

ން ހަމަ ރކެޯޑަށް ޓަކައި އެކަން އޮތް ގޮތް ސާފުކޮށްލަދޭން އިނގޭތޯ. ސާފުކޮށްލަދިނީމަ ނޭނގޭތއީެއް ވެސް ނޫން. އެކަ 

ނިމިގެންދާނީ  މީތި  ގޮތަކަށް  އެ  ނިންމާނީ.  އެހެންނޭ  ނޫނީ  ނިންމާނީ.  މިހެންނޭ  ނިންމާނީ  ބޭފުޅުން  ތި  އޭގެފަހުން 

ތިނަދޫ އަރވުަން  ފުރުޞަތު  އަޅުގަނޑު  އަދި  )ވަގުތުކޮޅަކަށްފަހު(  މެންބަރު އިނގޭތޯ.  އިއްޒަތެރި  ދާއިރާގެ  އުތުރު   

 ޢަބްދުލްމުޣުނީއަށް. 



 2020 ޖޫން 17                      ބއަދްަލވުުންވަނަ   40އިޤްތިޞދާީ ކމޮިޓގީެ 

 

 

6 

 

 

 ތިނަދޫ އުތުރު ދާއިރާގެ މެންބަރު ޢަބްދުލްމުޣުނީ ވާހަކަދއެްކވެުން: 

ކުރިއަށް   މަސއަްކަތް  ކޮމިޓީ  މި  ފާހަގަކުރެއްވިފަދއަިން  މުޤއަްރިރު  ހަމަ  އަޅުގަނޑު  އާދެ!  މުޤައްރިރު،  ޝުކުރއިްޔާ 

އިދާއީ   ކަމެއްގެ  ދާއިރު،  އެތައް  ނޭނގޭ  އަޅުގަނޑުމެންނަށް  އަދި  އއެްބާރުލުން  އެހީތެރިކަމއާި،  ދެއްވާ  އެ  މޒޭުން 

ވާހަކަ އެބޭފުޅުންގެ ތަޖުރިބާ އާއި އެ ބޭފުޅުން ކުރީގައި ހުރި ގާނޫނުތަކުން ރިޢާޔަތްކޮށް، އެ ދއެްވާ ޚިޔާލުތަކަށް ހަމަ 

ޖޭގައި ހުރި ގާނޫނު. އެ ހެދިފައި ހުރީ ކޮން ޒަމާނއެްގައިތޯ  ވަރަށް އިޚުލާސްތެރިކަމާއެކު ޝުކުރު ދަންނވަަން. ރއާް

އިސްލާޙުކުރުމުގެ   ކަމުނުގޮސްގެން  ގާނޫނުތައް  އެ  ރިޢާޔަތްކޮށް،  ގާނޫނުތަކަށް  ހުރި  ހެދިފައި  ބަލާކަށް.  ނުޖެހޭ 

ނެތިއްޔާ ނެތޭ   މަސއަްކަތް އަޅުގަނޑުމެން ކުރަމުން މި ދަނީ. ދއާިރު ކުރީގެ ގާނޫނުގައި މިހެން އޮތިއްޔާ އެބަ އޮތޭ،

އަޅުގަނޑުމެން   ރައްޔިތުން  ކުރަން  މިކަން  ނުވޭ  ވަގުތެއް  ބަލާނެ  އެ  އަޅުގަނޑުމެންނަށް  ބުނަނީ.  އެ  ކުދިން  އެ 

ރަނގަޅަށް.   ވަރަށް  ކުރޭ  އެބަ  މެންބަރުން  އިއޒްަތްތެރި  ބައެއް  އަޅުގަނޑުމެންގެތެރއެިން  ފޮނވުިޔަސް.  މިތަނަށް 

މެންބަރުންނަ އިއޒްަތްތެރި  ގޮތް.  އަނެއްބައި  އޮތް  އެކަން  އެއީ  އެހެނވްީމާ،  ވެސް.  އއެްގޮތަކަށް  ބަލާނުލެވޭ  ހަމަ  ށް 

އެހެނވްީމާ، އެކަންތައްތަކަށް ޓަކައި ވަރަށް ބޮޑަށް ޝުކުރު ދަންނވަަން. އެއާ އެއްކޮށް އަޅުގަނޑު ހަމަ ފާހަގަކޮށްލަން 

އޮތް އެދިފައި  އެމް.އެމް.އޭއިން  ކޮމެންޓް،  މި  އެމް.އެމް.އޭގެ  އަޅުގަނޑު  ބޭނުނވްަނީ،  ލުމަށް  މައްދާގައި  އެ  ގޮތަށް   

ތއާީދުކުރަން. އަދި އެގޮތަށް އެކަން ކުރުމަށް އެހެން އިއްޒަތެރި މެންބަރުން ވެސް ތއާީދު ކޮށްދިނުން އަޅުގަނޑު އެދޭ  

 ވާހަކަ ދަންނަވާލަން. ޝުކުރިއްޔާ ވަރަށް ބޮޑަށް. 

 

 ރިޔާސަތުން ވާހަކަދެއްކެވުން:

 ވަން އަދި މާފަންނު މެދު ދއާިރާގެ އިއްޒަތްތެރި މެންބަރު އިބްރާހީމް ރަޝީދަށް.އާދެ! އަޅުގަނޑު ފުރުޞަތު އަރު

 

 މާފަންނު މެދު ދާއިރާގެ މެންބަރު އިބްރާހީމް ރަޝީދު ވާހަކަދއެްކެވުން: 

ތއާީދުކުރަން.   ހުށަހެޅުމަށް  އެ  ހުށަހެޅި  އެ  މުޣުނީ  މެންބަރު  އިއްޒަތެރި  ދާއިރާގެ  އުތުރު  ތިނަދޫ  ޝުކުރއިްޔާ. 

އަޅުގަނޑު  އެމް.އެ އިތުރަށް  ދެން،  ގޮތަށް.  ފާހަގަކުރި  އެ  އެމް.އެމް.އޭ  ހުށަހަޅަން  އިސްލާޙު  އެ  އޮތްގޮތަށް،  މް.އޭ 

ވަނަ    1996ފާހަގަކޮށްލަން މުދާ ގަންނަ ފަރާތާއި ޚިދުމަތް ލިބިގަންނަ ފަރާތް ޙިމާޔަތް ކުރުމުގެ ބިލަށް، މި ފާއިތުވި  

ޢަމަލު ނުކޮށްގެން، މި ކޮމިޓީގައި އަޅުގަނޑު އއެަށް ސަރުކާރުން ޢަމަލު   ދައުރު، މއަުމޫނު އެކުލަވާލާފައި އޮތް ބިލަށް

ކުރަމުންދާ މިނވްަރު ބެލުމަށް ފޮނވުިން މި ކޮމިޓީން މެންބރަުން އެދިގެން. ދެން، އެއަށް ޖވަާބު އައިއިރުގައި  މި  

ކޮށްފައި އަލުން ފޮނވުިއިރުގައި،  ތަން ބަލަމޭ. އަދި އެއާ އެއްކޮށް ފާހަގަކުރެވުނު ބިލު ޑްރާފްޓު  4އޮންނަނީ، މަހަކު  

އިކޮނޮމިކް   އޮތީ  ވެސް  އިޚުތިޔާރު  ކުރުމުގެ  ޖޫރިމަނާ  ފިހާރަ  ހުންނަ  ރަށއެްގައި  ވެސް  ނޒިާމުން  ލާމަރުކަޒީ 

އެއްވެސް ބާރެއް ދީފައެއް ނުވޭ. އެހެންވީމާ، ރާއްޖޭގައި މިހާރވުެސް އަޅުގަނޑު   މިނިސްޓްރއީަށް. ކައުންސިލުތަކަށް 

ފި އަގު  ކަންބޮޑވުުމަކީ  ޖެހުމއާި،  އަގު  ބެލެހެއްޓުމާއި،  ރެގިއުލޭޓުކޮށް  ޚިދުމަތްތއަް  ދޭ  މުދަލާއި  ވިއްކާ  ހާރަތަކުން 

ކަނޑއަެޅުމާއި، ކަށްޓާގައި ތިލަފަތް ކަށަވަރުކުރުމާއި، މިނެކިރުމއާި، މި ހުރިހާ ޙައްޤުތަކެއް ރައްޔިތުންނަށް ރައްކާތެރި  

ންނޭ. ކައުންސިލުތަކުގައި އޮތް ދައުރުވެސް ކަނޑުވާލާފައި މާލޭގައި  ކުރވެޭނީ ކައުންސިލުތަކުގެ ދައުރެއް ވެސް އޮވެގެ

ހުންނަ ވުޒާރއާަކުން ދިހަ ހސާްރުފިޔާ، އެއްލައްކަ ރުފިޔާ އިންޒާރެއް ނެތި ޖުރިމަނާ ކުރމުުގެ އިޚުތިޔާރު ދޭއިރުގައި  

އެހެނވްީމާ،   ވސިްނާލަންޖެހޭ.  މެންބަރުން  ހަދާފަ  1996އަޅުގަނޑުމެން  އަހަރުގައި  އޭރު ވަނަ  މއަުމޫނު  އޮތް،  އި 

ގަވަރުނަރަކަށް ހުންނެވި އިރުގައި، އަޅުގަނޑުމެން ހިތްހަމަ ނުޖެހިގެން ވެރިކަން ބަދަލުކުރަން ޖެހުނވީެސް ރައްޔިތުން 

ނިކުމެ. އެހެނވްީމާ، އަޅުގަނޑު ހަމަ ހށުަހަޅަން މި އޮތޯރިޓީތަކަށް ދީފައި ހުރި ބާރު، ރެގއިުލޭޓުކުރަން އޮތޯރިޓީތަކަށް  

ހުރި ބާރުތއަް، އެ ބާރު ހުރި ގޮތަށް ބަހައްޓަން. މީގެ ކުރީގައި ވެސް އެ އޮންނަނީ އއެަށް ޢަމަލު ނުކޮށްގެން ދީފައި  

ބިލު،   ޓްރެޝަރީ  ވިއްކާ  އިދާރއާިން  މާލީ  މައްސަލަތަކުގައި  މިހިރަ  މާލީ ނޒިާމުގައި  އެހެނވްީމާ،  މި މއަްސަލއަަކީ. 

ރޭ އިންޓްރެސްޓު  އަދި  ތަކއެްޗަށް،  މިފަދަ  ވަކި  ބޮންޑު  ވެސް،  ކުމުގައި  ފާސް  ބަލައި  އަދި  ވެސް،  ޓުތަކަށް 

ވުޒާރާއަކަށް އެތަނަށް ނވުަދެވޭނެ ގޮތަކަށް އެމް.އެމް.އޭއިން ހުށަހަޅާފައި ހުރި ކޮމެންޓުތަކށަް މއިަށް ފުރުޞަތު ދޭން.  

ތަ މިކަމުގއަި،  ލަފއަެއް  ޖެނެރަލްގެ  ކއަުންސެލް  ކަމަށވްާނަމަ،  ނުނިންމޭ  ގޮތެއް  މިކަމުގައި  ޢާރަޟުވާނަމަ، އަދި 

ލަފއަަށް ފަހު އަޅުގަނޑު ގަބޫލުނުކުރަން އިދާރީ މޒޭުން އަޅުގަނޑުމެންނަކަށް ގާނޫނީ ލަފާ ދޭ ބއަެއް ކަމަކަށް. އިދާރީ  

ކއަުންސެލް   ވާތވީެ،  ޖެނެރަލްކަމަށް  ކއަުންސެލް  އަރވުާނީ  ލަފާ  ގާނޫނީ  އެހެނވްީމާ،  ފޯރުކޮށްދެނީ.  އެހީތެރިކަން 

 މަށް އަޅުގަނޑު ހުށަހަޅާ ވާހަކަ ދަންނވަަން. އަދި އެގޮތަށް ނިންމަން.ޖެނެރަލްގެ ލަފއަެއް ހޯދު

 

 ރިޔާސަތުން ވާހަކަދެއްކެވުން:

ޝުކުރއިްޔާ އިއޒްަތްތެރި މެންބަރު. ކއަުންސެލް ޖެނެރަލްގެ ލަފއަެއް ހޯދަން ޖެހވޭަރު ކަމެއް އިއޒްަތްތެރި މެންބަރުން 

މަގުން   އެ  ހަމަ  މއިީ ފާހަގަކުރައްވއަިފިއްޔާ  ނިންމވަާނީ  މެންބަރުން  އިއްޒަތްތެރި  ކޮމިޓީގެ  ދާނީ.  ކުރިއަށް 

ދާއިރާގެ  ދވުާފަރު  އަރުވާނަން  ފުރުޞަތު  ދެން  އަޅުގަނޑު  އިނގޭތޯ.  ވެސް  ނޫންކަން  ކަމއެްކަން  ހޯދަންޖެހވޭަރު 

 އިއްޒަތްތެރި މެންބަރު އިސްމާޢީލް އަޙުމަދަށް.

 ދު ވާހަކަދެއްކވެުން: ދވުާފަރު ދާއިރާގެ މެންބަނރު އިސްމާޢީލް އަޙްމަ

ގެ     1/ 96ޝުކުރިއްޔާ މުޤައްރިރު. އަޅުގަނޑު ވަރަށް ބޮޑަށް ފާހަގަކުރެވެނީ، ތަކުރާރުކޮށް އަޅުގަނޑު ފާހަގަކުރާނަން،  

ޢަމަލު   މިހާރު  ގާނޫނއެްވިޔަސް  ބޭފުޅއެްގެ  ކޮންމެ  އަދި  އެއީ  ގާނޫނު.  ކުރަމުންދާ  ޢަމަލު  މިހާރު  އެއީ  ގާނޫނުގައި، 

އެ ދަނީ  ޢަމަލު   ކުރަމުން  ވެސް  މިހާރު  ދަށުން  ގާނޫނުގެ  އެ  މިހާރު  )ވަގުތުކޮޅަކަށްފަހު(  އަޅުގަނޑު...  ގާނޫނަށް. 

ކުރވެެމުންދާހިނދުގައި ވެސް އެމް.އެމް.އޭއިން ކުރަން އޮތް އެއްވެސް ކަމަކަށް ހުރަހެއް އެޅިގެން ނުދާހިނދު، މއިަދު 

މސައަްކަ މި  މިހާރު  އަޅުގަނޑުމެން  ވެސް،  ގާނޫނުގައި  އައި  އެ މި  މއާްދާ  އެ  ހަމަ  ވެސް  ގާނޫނުގައި  ކުރާ  ތް 

ޢިބާރާތުން އޮތަތވީެ، އަޅުގަނޑަކަށް ހަމަ އއެވްެސް ވަރަކަށް އެމް.އެމް.އޭގެ އެއްވެސް މެންޑޭޓަކަށް ހުރަސްއެޅޭ ތަނެއް  

ގެންނަން.   ނުފެނޭ. ދެން، އއިޒްަތްތެރި މނެްބަރު ނޒާިލް ދެންމެ ފހާަގަކުރއެްވި ތަކުރާރުކޮށް، އާދެ، ލިޔެގެން ގާނޫނު

އަޅުގަނޑުމެން މިތަނުން ފާސް ކުރާ ގާނޫނެއް. ދިވެހިރއާްޖޭގައި ޢަމަލު ކުރަން އޮންނަ ގާނޫނު. އަޅުގަނޑުމެންނަކީ  

ގާނޫނީ   އެބަތިބި  މއުއަްސަސާތަކުގެ  މި  ގޮތުން  ގާނޫނީ  އެހެނވްީމާ،  ނޫން.  މީހުންނެއް  ގާނޫނީ  ބުނަންޏާ  ތެދުތެދަށް 

ދިމާވާ ހުރަސްތއަް، އެ ހުރަސްތައް އާދެ! އެ ބޭބޭފުޅުންނަށް އެ ދިމާވާ ހުރަސްތައް   ބޭބޭފުޅުން. އެ ބޭބޭފުޅުންނަށް އެ

އެހެންވެ   ކަމެއް.  މުހިންމު  ވަރަށް  ކުރަން  ކުރިން  ވިޖޫދުކުރުމުގެ  ބިލު  މި  އަޅުގަނޑުމެން  އެއީ  ސާފުކުމަކީ 

ޑު ދަންނަވާލަން، އެމް.އެމް.އއޭަށް  އެމް.އެމް.އޭއަށް ވެސް އަޅުގަނޑުމެން، އިއްޒަތްތެރި މެންބަރު މުޣުނއީަށް އަޅުގަނ

ކަމަށް،   ލިބޭ  ހއަްލު  އެއަށް  ކުރައވްާފަ.  ކޮމެންޓެއް  ކޮމެންޓަށް  އެ  އެބއަިން  މިނިސްޓްރީން  އިކޮނޮމިކް  އެދެނީ  މި 

ލިބޭ ފާހަގަކުރި   ޝިފާ  އެ  ގޮތުން  ގާނޫނީ  އެ  ބޭފުޅުން  އެ  ޝިފާއަކީ  އެ  ޙއަްލަކީ  އެ  އެހެނވްީމަ،  ކަމަށް. 

ތަސަ  ކުރއިަށް  ކަންތައްތަކަށް  ނިމުމުގެ  މަސައްކަތް  މި  އަޅުގަނޑުމެން  ބަލއަިލުމަކީ  ކަމއެްތޯ  ލިބިދޭ  އްލީއެއް 

ހމަަ  ނުފެނޭ  އަޅުގަނޑަކަށް  އެދުނީ.  ތަކުރާރުކޮށްލަން  އެގޮތަށް  އަސްލު  އަޅުގަނޑު  ކަމަށްވާތީވެ  މުހިއްމުކަމެއް 

ވަނަ މއާްދާގެ )ރ( އެއްގެ ގޮތުގައި މާލީ    60އެއްގޮތަކަށް ވެސް އެނޫން ގޮތަކަށް މި މއާްދާ އިތުރުކުރާކަށް. މާލީ،  

އިތުރުކުރާކަށް   އަކުރު  އެ  ބުނާ  ނުހިނގާނެއޭ  މއާްދާ  މި  މއަްޗަށް  ޚިދުމަތްތަކުގެ  ފޯރުކޮށްދޭ  ވިޔަފާރިތަކުން 

 އަޅުގަނޑަކަށް ތާއީދެއް ނުކުރެވޭ.  

 

 ރިޔާސަތުން ވާހަކަދެއްކެވުން:

 ރު މުޙއަްމަދު ރަޝީދު. ފވުއަްމުލަކު އުތުރު ދާއިރާގެ އިއޒްަތްތެރި މެންބަ

 

 ފވުއަްމުލަކު އުތުރު ދާއިރާގެ މެންބަރު މުޙއަްމަދު ރަޝީދު ވާހަކަދއެްކެވުން: 

ޝުކުރިއްޔާ މުޤައްރިރު. އަޅުގަނޑު ދވުާފަރު ދާއިރާގެ އިއޒްަތްތެރި މެންބަރު އެ ދއެކްެވި ވާހަކއަަށް އަޅުގަނޑު ވެސް  

ބްރޑޯްކޮށް  ނޫން  އެމް.އެމް.އޭއަށް،  ބުނެފައި  ސްޕެސިފިކްކޮށް  ވާހަކަ  އިދާރއާެއްގެ  ވަކި  އެއީ  ތއާީދުކުރަން. 

އިދާރާތަ ހުރިހާ  ގެނވެިދާނެ  ސްޕެސިފިކްކޮށް  އަޅުގަނޑުމެންނަށް  އިދާރއާެއް  ވަކި  ގޮތަކަށް.  ކަވަރުވާ  ކެއް 

އަނެއް  އޮތޯރިޓީވިޔަސް  ޓެލެކޮމއިުނިކޭޝަން  މިސާލަކަށް  އިދާރާއެއް،  ހުރިހާ  އެއީ  ނުބުނެވޭނެ.  އަޅުގަނޑުމެންނަކަށް 

އެ އެގޮތަށް  އެއްޗެހި  ދެން  ހިމެނޭ  މެންޑޭޓް  ވަކިވަކި  އެގޮތަށް  ތަނަކުން  ހުރިހާ  މި  ގެންނަން  ތަނަކަށވްިޔަސް   

 އަޅުގަނޑަށް ތއާީދުކުރެވެނީ. ޝުކުރއިްޔާ. 

 

 ރިޔާސަތުން ވާހަކަދެއްކެވުން:

ރިޕީޓވްާ  ދެން  ހޯދއިިރު  މަތިން ވެސް.  ހޯދއަިފިން  ހިސބާުން  ހޯދަންޖެހޭ  ލަފާ  ގާނޫނީ  އަޅުގަނޑުމެން  ދެން  މިހާރު 

ދެ ރިޕީޓވްިޔަސް  އިނގޭތޯ.  ލެވިދާނެ  ރިޕީޓވްިޔަސް  އެކަމަކު،  ވަނީ.  އެ  ކަމަށް  އިއްތިފާޤުވެވެނީ  މެންބަރުންނަށް  ން 

ދެން   އިނގޭތޯ.  ނިންމައިލާނީ  ކޮމިޓީ  މިވަގުތު  އަޅުގަނޑުމެން  އާދެ!  ލވެިދާނެ.  ވަންޏާ  ކަމަށް  ޖަހއާިރު    2ލާން 

 އެބއަޮތް އަޅުގަނޑުމެންގެ މުޤައްރިރުންގެ ބއަްދަލުވުމެއް.  

